
Perniagaan adalah satu platform di mana seandainya 
dilakukan berserta dengan informasi dan strategi akan 
memberikan pulangan yang baik. Oleh itu, ramai yang 
menjadikan perniagaan sebagai salah satu cabang 
untuk menambahkan pendapatan bagi menampung 
perbelanjaan harian dan juga untuk menampung  ‘life 
style’ seseorang. Untuk menjadi seorang usahawan 
yang berjaya, usahawan perlu mempunyai beberapa  
kebolehan (skil) dan sikap yang positif seperti kebolehan 
berkomunikasi, kebolehan untuk menjual, sikap sentiasa 
ingin belajar dan juga keupayaan menyusun strategi 
dengan berkesan. 

Disamping itu, seseorang usahawan yang ingin terus 
berjaya dan kekal kompetitif dalam perniagaan, mereka 
perlu sentiasa berusaha mendapatkan informasi yang 
terkini. Melalui informasi-informasi terkini, mereka akan 
dapat memahami kehendak dan juga permintaan dari 
para pelanggan. Informasi ini juga akan membantu para 
usahawan untuk memasang dan merangka strategi 
yang lebih mantap untuk memastikan perniagaan dapat 
kekal kompetitif. Terdapat pelbagai platform yang boleh 
membantu usahawan untuk mendapatkan informasi. 
Salah satunya ialah melalui pemerhatian atau pun ‘market 
observation’. Melalui teknik ini, para usahawan akan dapat 
memahami kehendak pelanggan dengan lebih terperinci.

Selain itu, para usahawan juga boleh mendapatkan 
informasi mengenai perniagaan dan juga  bantuan 
kewangan dalam menjalankan perniagaan melalui 
pelbagai agensi seperti Amanah Ikhtiar, MARA, TEKUN 
Nasional dan pelbagai agensi lain. Agensi-agensi ini 
banyak menyediakan khidmat nasihat dan juga aktiviti di 
mana para usahawan boleh mendapatkan lebih banyak 
informasi yang diperlukan dan menjalinkan ikatan jaringan 
sosial bersama para usahawan yang lain. Melalui jaringan 
ikatan sosial juga para usahawan dapat memperolehi 
pelbagai informasi tambahan yang akan membantu 
memantapkan perniagaan yang sedia ada.  

Sebagai kesimpulannya, usahawan yang mempunyai 
informasi yang terkini bukan sahaja mengenai barangan 
atau perkhidmatan tetapi juga informasi pasaran dan 
kehendak pasaran merupakan usahawan yang lebih 
berdaya saing dan kreatif. Usahawan yang berinformasi 
adalah usahawan yang dapat “berhubung” ke seluruh 
dunia.

